
2. ЦЕЛИ НА ИСТРАЖУВАЊЕТО СОДРЖАНИ ВО ПРЕДЛОГ(-ПРОЕКТОТ:
Овој проект се заснова главно на две важни теми:
· Соработка меѓу Македонија и Словенија во фокус на Европските правци, со цел да се добие добар дијалог, исти начини и стратегии за интеграција и развој

· Развивање и подобрување на врските во согласност со политичките и научните точки за двете земји.

Целта на проектот е всушност продолжување на активностите поврзани со мерењето на геомагнетното поле на територијата на Република Македонија и да се корелираат со резултатите од геомагнетните мерења во Словенија. Истражувачи од Македонија ќе вршат мерења во Словенија и обратно, истражувачи од Словенија ќе мерат во нашата земја.

Во таа смисла, ќе се тестираат инструментите со кои ќе се вршат мерењата, односно мерењата ќе се вршат на мерните точки и во Македонија и во Словенија. На тој начин, ќе се разменат искуства и знаења, а исто така, ќе се даде придонес во воспоставувањето на геомагнетни опсерватории во Македонија и Словенија. Овој проект е важен и од научен и од апликативен аспект. Од научен аспект е значаен бидејќи ќе овозможи набљудување и анализи на геомагнетното поле, а од апликативен аспект е важен затоа што ќе овозможи да се набљудуваат промените на геомагнетното поле и истовремено истите да се корелираат со тектонските процеси.
3. ОЧЕКУВАНИ РЕЗУЛТАТИ ОД ИСТРАЖУВАЊЕТО СОДРЖАНИ ВО ПРЕДЛОГ-ПРОЕКТОТ:
Проектот треба да ја овозможи понатамошната реализација на идејата за воспоставување на геомагнетна опсерваторија во Р. Македонија од кадровски и инструментален аспект.  

Со мерењата кои се вршени порано, како и оние кои понатаму ќе се вршат, ќе се овозможи анализа на повеќе елементи на геомагнетното поле и тоа:

- промената на вредноста на тоталниот вектор (F) на полето 

- промената на вредноста на хоризонталната компонента (N)

- промената на вредноста на северната компонента (H)

- промената на вредноста на источната компонента (Y)

- промената на аголот на деклинација (D)

- промената на аголот на инклинација (I).

Воспоставената основната мрежа од 15 геомагнетни станици, кои служат за повторно премерување на секои пет години, со понатамошните мерења ќе се збогати со уште точки со што ќе се добиваат подетални резултати и ќе се направи подетална геомагнетна карта на Македонија.

Извршените мерења ќе претставуваат и основна база на податоци за широк спектар на истражувања од геофизички, геолошки, сеизмолошки и други видови на научни корелации на физичките земјини полиња и нејзината градба.

Исто така, ќе се направи корелација на резултатите со истите добиени од Словенија.
4. ОСВРТ НА ОПРАВДАНОСТА НА ИСТРАЖУВАЊЕТО ВО ПОГЛЕД НА ПОСТИГНУВАЊЕТО НА ДЕФИНИРА​НИ​​ТЕ ЦЕЛИ И ОЧЕ​КУ​ВА​НИТЕ РЕЗУЛТАТИ СОДРЖАНИ ВО ПРЕДЛОГ-ПРОЕКТОТ: 
Може да се каже дека истражувањата се реализириаат во согласност со дефинираните цели и дека добиените резултати се во согласност со очекуваните резултати. Оваа тенденција се задржа и во текот на целиот период на реализирање на проектот и по завршувањето се постигнати значајнирезултати кои се однесуваат на корелирањето на магнетното поле на Република Македонија и република Словенија.
5. ДЕТАЛЕН ИЗВЕШТАЈ ЗА НАУЧНОИСТРАЖУВАЧКИОТ ПРОЕКТ: 
Територијата на Македонија зазема површина од 25713 km2 и се наоѓа во централниот дел на Балканскиот полуостров кој геотектонски, во најголем дел, припаѓа на Алпско-Хималајската геосинклинална област. Во нејзината градба учествуваат многу структурни елрменти кои се карактеристични за овој дел на Алпскиот појас. Во текот на долгата геолошка историја, на Балканскиот Полуостров се издиференцирале во 8 основни геотектонски единици, од кои некои понатаму се делат на помали единици, исто така значајни во геотектонската реонизација на овој простор.
Тектонска реонизација на Македонија
Според досегашните сознанија од бројни автори (Арсовски М. и др. 1975) на слика 1 е дадена тектонската реонизација на територијата на Македонија. Територијата на Македонија припаѓа на Динарскиот и Родопскиот систем. Делот од Македонија западно од линијата Прешево -  Злетово - Струмица - Дојран припаѓа на Динарскиот систем, а источно од оваа линија се наоѓа Македонскиот масив кој преку Огражденскиот масив се соединува со Родопскиот систем. Македонскиот масив во овој дел на Алпскиот ороген претставува геоантиклинална зона, односно средишен масив и ги дели Динаридите од Карпато - Балканидите. Во пограничниот дел со Бугарија источно од линијата Берово - Пехчево како клин во старата Родопска маса се втиснати елементи од Карпато - Балканидите, кои се издвоени како Струмска зона (Краиштиди), која ја дели Родопската од Источно - Македонската маса.

На територијата на Македонија, западно од линијата Прешево - Злетово - Струмица - Дојран, која припаѓа на Динарскиот систем се издвоени четири зони и тоа: Вардарска зона, Пелагонски хорст - антиклинориум, Западно Македонска зона, Корабиди.

Сл. 1 Тектонска реонизација на Р. Македонија

I - Цукали-Краста; II - Западно-Македонска зона; III - Пелагониски масив; IV - Вардарска зона; V- Српско-Македонски масив; VI - Краиштидна зона;
Овие издвоени зони претставуваат посебни структурно - фацијални целини, кои имаат сопствен геолошки развој.
Наведените структурни зони се карактеризираат со посебен геолошки развој, а што се гледа од застапеноста на различни литолошки комплекси кои се разликуваат по својот состав, староста и степенот на нивната дислоцираност. 

Застапени се различни типови на карпи, од метаморфни, интермедијарни до магматски, кои се со различна старост и тоа од прекамбриум па да кенозоик.

Неотектонски карактеристики и зонирање на територијата на Македонија

Периодот на геолошката историјата што го опфаќа неоген и квартер се карактеризира за цела Македонија со континентален развиток кога на општиот фон на издигање се формираат наложени депресии кои тонат. Со овој период е поврзана високата вулканска активност, која условила излевање на големи вулкански маси од андезитско-дацитски состав и нивни туфови само во областа на Злетово, вдолж реактивиран длабински расед доаѓа до излевање на вулкански материјал од околу 1000 km3. Примерно исто таква вулканска маса е настаната и на подрачјето на Кожуф - Витачево. Според постојаните податоци, вулканската дејност се појавувала периодично, иако во Злетовската област почнала порано, во Кожуф истата се продолжува до почетокот на квартер.

Како резултат на неотектонските процеси кои биле многу активни е настанат современиот релјеф, во езерските басени, современите депресии се наталожиле теригени наслаги од моласен тип, со прослојци на јаглен. Во плиоцен теригениот материјал е се погруб, што е условено од активизацијата на тектонските движења. Овие процеси се продолжуваат и денес и се манефестираат во вид на земјотреси (Скопскиот 1963, Валандовскиот 1931 и др.). Кон крајот на плиоцен, почетокот на квартер, вулканска дејност на територијата на Македонија ја прекратува својата активност со изливи на базалтите кај Нагоричани и други локалности. Денес од оваа активност постојат трагови само во подрачјето на Охрид (с.Косел) во форма на сулфатара-фумарола.

Сите горе издвоени геотектонски единици за територијата на Македонија, почнувајќи од неоген се развиваат како копно, т.е. настапува континенталниот стадиум. Во првата фаза доаѓа до пинепленизација на постојните форми, створени со орогените процеси кон крајот на палеоген - олигоцен, а во втората, почнувајќи од миоцен настапува неотектонска етапа која ги створила основните творби кои се одразени во современиот релјеф. Планинските масиви се стварани како елементи на издигање, додека депресиите се подрачја кои релативно тонат.

Овие неотектонски процеси се наложени на старите, се ствараат како нови форми, така и се реактивираат старите. Многу од подложените раседи се реактивираат (Дримската раседна зона, во Вардарската зона и на други места).

Изнесените геотектонски карактеристики за издвоените зони на територијата на Македонија јасно ни укажуваат дека истите претрпеле во неотектонската етапа големо преработување.

Спрема (М. Арсовски, Р. Петковски, 1975) е извршено неотектонско зонирање на Македонија (сл. 2). На територијата на Западна Македонија доминираат морфоструктурите на издигање чија височина надминува 2000 m. Морфоструктурите на издигање претставуваат блокови издолжени во меридијален правец. Во овој правец се издолжени и грабенските структури. Сето ова ни укажува дека во неотектонска етапа на фонот на општото издигање доаѓа до експанзија ориентирана исток-запад (Ј. Јанчевски, 1987). Морфоструктурите во Вардарска зона се карактеризираат со тоа што планинските масиви како морфоструктури на издигање имаат средна височина од 1000 - 1500 m (т.е. средно се пониски за 500 m од Западна Македонија).

	Сл. 2. Неотектонска карта на Република Македонија


Доминантна улога во Вардарската зона имаат депресиите (Скопска (I), Овчеполска (II), Тиквешка (III) и др.) кои се наложени преку постарите структури и имаат сложени форми, со тоа што нивната средна височина е 100 - 400 m. Со интензитетот на вертикалните движења, чии одраз го гледаме во современиот релјеф, а спрема морфоструктурите од повисок ред е константирано дека хоризонталната компонента на екстензија во различни зони е орентирана различно.

За разлика од Вардарската зона, во Источна Македонија морфоструктурите на издигање се претставени со планински масиви од 1600 -1800 m, додека депресиите се претсавени со гребени интензивно потонати и орентирани во правец исток - запад. И овде главна компонента на напрегање е орентирана во вертикален правец, додека оската на екстензија е во меридијански правец.

Издвоените неотектонски зони (Западно - Македонската, Вардарската и Источно - Македонската зона) доста се разликуваат.
Геомагнетно поле во Република Македонија

Територијата на Р. Македонија, како дел од Алпскиот ороген на Балканскиот полуостров, се карактеризира со многу сложена геолошка градба, каде се издвоени структурни сегмент - зони кои се простираат пошироко од Балканскиот регион. Најновата геолошка историја, неотектонската етапа, со влијанието на различни геолошки процеси, ги издвоила овие зони како посебни целини. Различната геолошка градба и процесите кои се одвиваат на овие простори имаат влијание на структурата на геомагнетното поле. На територијата на Европа не може да се издвои таква мала територија како Р. Македонија, а воедно да има така сложена геолошка градба, соодветно на тоа и сложена структура на локалното геомагнетно поле. 

Геомагнетното поле е претставено како збир од три компоненти:

· Нормално геомагнетно поле кое е одраз на причинителите на магнетизам во јадрото и обвивката. Во оваа компонента се вклучени и причинителите кои се во длабочината на земјината кора, но по своето простирање ја зафакаат целата територија на Р. Македонија;

· Регионално геомагнетно аномално поле, кое е под влијание на карактеристичните генератори на магнетното поле, во издвоените неотектонски зони на територијата на Р. Македонија;

Локално геомагнетно аномално поле кое директно е во корелација со геолошките структури во горниот дел на земјината кора кои имаат изразени магнетни својства (зголемена концентрација на феромагнетични минерали).
Регионалните магнетски провинции претставуваат повеќе компоненти сложени аномални полиња кои се одраз на различните структури на различни длабочини кои ја изградуваат Земјината кора. Односно, магнетното поле треба да се свати како интегрално влијание на површинските и длабоко залегнатите причинители. 
а) Динарско -Алпска магнетна провинција

Оваа провинција претставува магнетски минимум која е широко распространета на територијата на Балканот и може да се следи од Риека до Пеќ, па преку територијата на Албанија, нејзиното длабинско влијание повторно се манифестира во зоната на Кораб во западниот дел на Македонија (Сл. 3).

б) Внатрешна магнетска провинција

Внатрешната магнетска провинција се простира на повеќе од половината на територијата на Југославија, нејзиниот најужен дел се протега на територијата на Македонија. Во склопот на оваа провинција на територијата на Македонија може да ги издвоиме следните основни елементи (сл. 4):

1.Вардарска зона,

2. Пелагониска зона,

3. Поречко - Демирхисарска зона,

4. Западно Македонска зона и

5. Српско - Македонска зона.

	Сл. 3. Шематски приказ на вертикалната компонента

на аномалиите на магнетното поле на Македонија


.

	Сл.4.  Карта на аномалното поле на Р. Македонија


Основни магнетски карактеристики за оваа провинција се јасно изразените низови на позитивни магнетни аномалии кои се сменуваат со меѓупростори на негативен знак. Една низа на магнетски аномалии започнува во реонот на Кожуф и продолжува во своето протегање кон Велес и поминува понатаму кај Гнилање на територијата на Србија. Друга низа на магнетни аномалии влегува на територијата на Македонија од соседна Грција кај Гевгелија и го продолжува своето протегање кон северозапад преку Свети Николе, доаѓа јужно од Куманово каде овој низ се прекинува и транслаторно се придвижува за околу 20 km на запад. Потоа од Скопје, преку источните падини на Шар Планина, минува на територијата на Србија и се спојува со познатата гравиметриска и магнетна аномалија на Метохиските ултрамафити кои од Албанија навлегуваат во нашиот простор. Прекинувањето и транслаторното придвижување на овој низ на запад за околу 20 km од реонот на Куманово и Скопје, има причини да се поврзе со постоењето на регионалниот расед од трансверзален правец на Вардарскиот смер (Дебар - Маврово - Скопје - Куманово - Ќустендил), односно со донесените магмати вдолж тој простор

На територијата на Македонија, јужно од Куманово, јасно се издвојува геомагнетска аномалија со Вардарски правец на протегање. Територијата која ја опфаќа оваа магнетна аномалија се совпаѓа со просторот на Вардарската зона. Причината за појава на оваа аномалија може да се бара во некои длабоки магнетни формации. Интрепетирана е и со континуирано постоење на базити под терциерни седименти (С.ВукашиновиЌ, 1965 и Т.ЈанчиЌ, 1970) или со комплесното влијание на длабоките причинители и магетните формации во подлогата на терциерот на базичните и ултрабазичните членови на јурскиот комплекс и на терциерните еруптиви (Б.ќириЌ,1970). Под терциоерните седименти, чија дебелина до магнетична основа изнесува од 0.9 - 2 km (квантитативно определено од Т. Јанчиќ, 1970), постојат најверојатно млади дацито - андезити. Овие карпи на откриените делови дале магнетни аномалии со висока вредност. Вредностите на вертикалната компонента на геомагнетното поле, односно на аномалното поле во оваа зона, секако зависи од материјалот на длабоките делови на земјината кора, имајќи во предвид дека Вардарската зона, како рифтова зона, е испресечена со длабински раседи вдолж кои дошло до пенетрирање на материјал од најдлабоките делови на земјината кора и горната мантија. Континуираната правилно издолжена форма на Вардарската аномална зона е извршено со методата на профилирање при што се прескокнати некои појави на млади еруптиви.

Пелагониската магнетна зона во најголем дел просторно се поклопува со Пелагонискиот масив. Оваа зона се карактеризира со мирно магнетно поле, со Z - аномалии од мал интензитет и неправилна форма. Поле со вакви каракеристики укажува на постоење на хомогена средина. Исклучок претставуваат аномалиите на некои дацито - андезитски пробои и туфови. Опишаните карактеристики на магнетното поле на Пелагониската зона во чија градба учествуваат прекамбриски метаморфни карпи и гранитоиди и неоген - квартерни моласи во младите депресии може да се толкуват со слабо изразен магматизам во спомнатите формации и веројатност дека Пелагонискиот масив е хомоген блок на земјината кора длабоко вкоренет во горната обвивка со значителна дебелина. Постоечките раседи во овој блок се плитки, односно немаат длабински карактер.

Поречко - Демирхисарската зона се простира западно од Пелагониската зона каде се присутни доста изразени аномалии (Б. Ќириќ, М. Стојковиќ, А. Вељковиќ и Т. Јанчиќ, 1971). Геолошката градба на оваа зона е доста разновидно испресечена со раседи, меѓутоа магнетното поле се однесува доста хомогено, па неговиот интензитет не е во корелација со откриените геолошки структури. Најверојатно тоа е преработен блок на земјината кора во текот на терциер, одвоен со длабински раседи од Пелагониската и Западно Македноската зона, во кого се втиснатаи гранитоиди. Магнетните аномалии со висок интензитет корелираат со апикалните делови на гранитоидот. Простирањето на аномалиите на вертикалната компонентана геомагнетното поле може да наведе на заклучок дека главиот расед на западниот раб на Пелагониската депресија се протега во меридијален правец.

 Западно Македонската магнетна зона го опфаќа просторт од Поречко - Демирхисарската зона до Албанската граница. Се карактеризира со рамномерно магнетно поле со аномалии на вертикалната компонента со негативен знак. Од геолошки аспект, оваа зона ја изградуваат разновидни формации со различен состав и магнетичност. Регистрираните аномалии со приближно исти вредности за сите разновидни формации на овој простор отвара можност за повеќе варијанти за нивна интерпретација. Меѓутоа, појавата на магнетни аномалии од иста вредност на немагнетните варовници на Галичица и на соседната дијабаз - рожњачка формација со нејзините базични и ултрабазични магматити, би можело да се протолкува со постоње на навлака на споменатите варовници преку дијабаз - рожњачката формација на Јабланица, што останува како можност која бара проверка. На територијата на Македонија може да се издвои и Српско - Македонската магнетна зона која од запад контактира со Вардарската зона, а од исток се протега до границата на Бугарија. Оваа зона воглавно се совпаѓа со Српско - Македонската маса издвоена како посебна геотектонска единица. Во градбата на Српско -Македонскиот масив учествуваат шкилци со висок кристалинитет, амфиболи, гнајсеви и микашисти, потоа зелени шкрилци, мермери и кварцити. Во шкрилците на места се втиснати гранити, па доаѓа до контактна метаморфоза на соседните гранито - гнајсеви. На некои места основната маса е пробиена со базични и ултрабазични карпи, како и со млади терциерни гранитски и гранодиоритски интрузии и дацито - андезити. Српско - Македонскиот масив со неотектонски движења е раздробен и претворен во низа рововски и хорстовски структури. Грабените се исполнети со неогени наслаги, чија  дебелина достига и до 3 km.

На просторот изграден од така разновидни формации, аномалиите на вертикалната компонента на геомагнетното поле се директно корелативни со геолошка структура. Кај кристалестите шкрилци, кои претставуваат хомогена целина, покажуваат релативно мирно и рамномерно поле. Интеркалациите на амфиболите предизвикуаат значително зголемување на интензитетот на Z -аномалиите. Други причинители на Z - аномалиите со висок интензитет кои отскокнуваат од магнетниот фон карактеристичен за кристалестиот фундамент и за старите гранито - гнајсеви јадра, редовно се врзани за помлади магматски феномени, видливи на површината на земјата или нејзината внатрешност. Карактеристично за аномалиите на вертикалната компонента поврзано со појавата на помлади магматски карпи се "роеви" со наизменичен знак и голем интензитет, што најверојатно е поврзано со количината на магнетните минерали во карпите. Кај неогените депресии во Српско - Македонскиот масив аномалиите ја изразуваат магнетичноста на подлогата, а нивниот интензитет е во реципрочен однос со длабочината на депресијата.

Карактеристично за досегашните опишани магнетски зони е нивната издолжена форма. Во Р. Македонија се присутни и локални аномални подрачја кои се издвојуваат од генералниот аномалиски модел. Оваа аномална група ја карактеризира брза промена на знакот и интензитетот на магнетното поле. Главни аномалиски зони со прстенеста магнетна моделна структура се издвојуваат во Вардарската зона и Српско Македонската зона. Тоа се локалитети во реонот на Кожув, Демир Капија, Бучим, Кратово и др. локалности

Може да се заклучи дека системот на опишаниот аномалиски магнетен модел го покрива просторот на Македонија зафатен со тектонско - магматска активизација во долг период од Херцинската вулканска фаза (перм - карбон) до најмладиот вулканизам.
Регионално геомагнетно поле
За потполно следење на геомагнетото поле на даден простор, потребно е да има основна мрежа на станици за периодично набљудување на полето и геомагнетна опсерваторија која перманентно ги мери временските промени на полето.

За дефинирањето на коефициентите на зависност на геомагнетното поле од географската ширина и должина на дадена точка за определен простор (вообичаено држава), покрај постоењето на геомагнетна опсерваторија која е реперна точка, потребна е релативно хомогена мрежа на геомагнетни станици. Извршените обемни теренски истражувања, овозможија дефинирање на 15 точки на територијата на Р. Македонија, кои ја сочинуваат мрежата на геомагнетни станици. 

	Сл.5. Карта на геомагнетни станици во Р. Македонија


Основната мрежа на геомагнетните станици служи за периодични мерења на тие точки во интервал од 3 - 5 години и врз база на опсервираните податоци се формира геомагнетен модел за таа територија.

За дадена епоха (период од пет години) може да се пресмета вредноста на било која компонента на геомагнетното поле за дадена точка која припаѓа на просторот (држава) што ја покрива геомагнетната опсерваторија со координати 

Табела 1. GPS координати на геомагнетните станици

	Мерна точка
	Географска ширина
	Географска должина
	Висина 

	БАЈЛОВЦЕ
	42o 13' 16"
	21o 55' 17"
	592 m

	ЦРНА СКАЛА
	41o 59' 41"
	22o 47' 28"
	833 m

	ЕГРИ
	41o 23' 15"
	21o 57' 06"
	317 m

	ГАЛИЧИЦА
	40o 57' 56"
	21o 26' 54"
	626 m

	ОСТРОВОТ ГРАДОТ
	40o 57' 23"
	20o 48' 51"
	1684 m

	ЛУКЕ
	42o 20' 39"
	22o 16' 29"
	1180 m

	МАВРОВО
	41o 42' 58"
	20o 43' 38"
	1418 m

	НИКОЛИЧ
	41o 15' 54"
	22o 44' 36"
	300 m

	ПЛАЧКОВИЦА
	41o 47' 41"
	22o 18' 13"
	677 m

	ПОНИКВА
	42o 01' 35"
	22o 21' 29"
	1618 m

	ПРИЛЕПСКО ЕЗЕРО
	41o 24' 11"
	21o 36' 32"
	870 m

	СЛИВНИЦА
	41o 37' 38"
	21o 11' 36"
	837 m

	СВ. МАРИЈА ПРЕЧЕСНА
	41o 36' 54"
	22o 51' 46"
	1252 m

	ТЕТОВО 
	41o 59' 09"
	21o 04' 46"
	522 m

	ВОДНО
	41o 58' 40"
	21o 24' 57"
	569 m


За подетални истражувања, вообичаено се дефинира погуста мрежа на мерни точки (секундарна мрежа) на кои набљудувањата се вршат на двојно подолг период од примарната мрежа (најчесто во циклуси од 10 години). Со цел да се задржи временскиот континуитет на мерења, за секундарната мрежа се усвоени мерните точки на кои се вршени набљудувањата шеесетите години, односно мерните точки набљудувани од опсерваторијата Гроцка.

Секундарната мрежа обезбедува поголема хомогена покриеност на територијата на Р. Македонија. Обработените карти од овие мерења ќе дадат подетална слика за геомагнетното поле.

Анализата на геолошката карта, покажува дека изборот на мерните станици на секундарната мрежа е коректно направен, имајќи ја во предвид сложената геолошка градба на територијата на Македонија.

Сл. 6. Мрежа на секундарни мерни точки
Во табела 2. се дадени нормалните вредности на сите компоненти на магнетното поле пресметани со коефициентите за 15 мерни точкки во Р. Македонија, односно со моделот за 2010,5.

Табела 2. Вредности на елементите на геомагнетното поле пресметани со моделот 2010,5 

	Точка
	T
	D
	I
	H
	X
	Y
	Z

	Tетово
	46665
	/
	58,8515
	24138
	/
	/
	39937

	Eгри
	46354
	3,0366
	57,7601
	24728
	24702
	1310,3
	39207

	Maврово
	46544
	2,9702
	58,4998
	24319
	24244
	1257,6
	39685

	Плачковица
	46701
	3,2683
	58,6592
	24290
	24255
	1385,5
	39887

	Сливница
	46686
	3,2566
	58,5099
	24387
	24349
	1385,3
	39811

	Водно
	46689
	3,0911
	58,8473
	24153
	24082
	1300,9
	39956

	Бајловце
	46843
	3,0966
	59,1939
	23990
	23926
	1294,5
	40233

	Островот Градот
	46515
	3,2271
	58,1861
	24522
	24488
	1380,7
	39527

	Николич
	46538
	3,1727
	58,1542
	24555
	24502
	1358,2
	39532

	Пониква
	46808
	3,2343
	58,9474
	24144
	24110
	1362,9
	40100

	Св. Марија Пречесна
	46542
	3,1190
	58,4034
	24386
	24333
	1326,2
	39643

	Црна Скала
	46849
	3,2659
	58,9338
	24175
	24156
	1378,3
	40130

	Луке
	46947
	3,1021
	59,3765
	23915
	23870
	1293,2
	40399

	Галичица
	46319
	2,8982
	57,7208
	24736
	24706
	1250,8
	39161

	Прилепско Езеро
	46495
	3,1943
	58,1771
	24517
	24484
	1366,3
	39506


На база на податоците од табелата 2 се изработени дигитални модели за секоја компонента на геомагнетното поле. Користејќи го софтверскиот пакет SURFER, изработени се соодветни карти прикажани на следните графички прилози. Како основа на геомагнетните карти е земена дигиталната карта на Р. Македонија изработена од Рударско – геолошкиот факултет – Штип и DATAMAP – Софија во програмскиот пакет MAPINFO.

	Сл. 7. Карта на мерните вредности на деклинацијата за епоха 2010.5  

на територијата на Р. Македонија

	Сл. 8. Карта на мерните вредности на тоталниот интензитет за епоха 2010.5  

на територијата на Р. Македонија

	Сл. 9. Карта на мерните вредности на инклинацијата за епоха 2010.5  

на територијата на Р. Македонија

	Сл. 10. Карта на мерните вредности на хоризонталниот интензитет за епоха 2010.5  на територијата на Р. Македонија

	Сл. 11. Карта на мерните вредности на северната (Х) компонента 

на геомагнетното поле за епоха 2010.5 на територијата на Р. Македонија

	Сл. 12. Карта на мерните вредности на источната (Y) компонента 

на геомагнетното поле за епоха 2010.5 на територијата на Р. Македонија

	Сл.13. Карта на мерните вредности на вертикалната (Z) компонента 

на геомагнетното поле за епоха 2010.5 на територијата на Р. Македонија


ГЕОТЕКТОНСКА РЕОНИЗАЦИЈА ГЕОЛОШКА ГРАДБА НА Р. СЛОВЕНИЈА

Република Словенија е планинска земја која се наоѓа под Алпите. Од геолошки аспект, припаѓа на Алпскиот ороген појас. Во Словенија се присутни четири географски региони на Европа: Алпите, Динарите, Панонската низина и Медитеранот. Највисок врв во Словенија е Триглав со 2.864 метри и просечната надморска височина е 557 метри. Иако е во близина на Средоземното Море, реките на Словенија се од црноморското сливно подрачје. 

Половина од територијата на Словенија е покриена со шуми, а климата на Словенија е медитеранска во крајбрежниот регион, алпска клима во планините и континентална во остатокот на земјата.
Во геолошката градба на Република Словенија се присутни карпи од скоро сите геолошки периоди, а најмногу од тријас и креда.
Словенија се наоѓа во подрачјето на европскиот дел на алпскиот ороген и зафаќа делови од две геотектонски единици:

1. Источните Алпи и

2. Алпско - динарската гранична зона

3. Динаридите.

Овие геотектонски единици се карактеризираат со специфичен развој на литостратиграфските комплекси, како и со специфична структура.

	Сл. 14. Геолошка карта на Република Словенија


1. ИСТОЧНИ АЛПИ 
Во овој дел спаѓаат главно кристалестите комплекси на козјак, Стројна и Похорје кои претставуваат јасно индивидуализирани морфолошки целини. Нивната јужна граница оди по северниот раб на Караванките и по јужниот раб на Похорје.
Од палеозоиските творби, релативно мало пространство, имаат пермски и карбонатни наслаги, додека најголемиот дел од теренот имприпаѓа на метаморфните карпи од постар палеозоик и магматизам.

Мезозоик е претставен со креда и тријас, со многу мало пространство, а од терциерните творби се застапени плиоценски и миоценски седименти. Квартерните творби се со сосема мал екстензитет и ги исполнуваат најмладите геолошки депресии и речни долини.
Ултрамафитите (Ѕе) на ова подрачје имаат целосно подредено значење. Се јавуваат во вид на тесен појас северно од Словенска Бистрица. Висококристалест гнајсен комплекс (G) е застапен на источните падини на Похорје вдолж големиот Лабодски разлом во средишниот дел помеѓу Словењ градец и Коњиц. На источните и јужните падини на Похорје се наоѓаат висококристалести мермери во серија од микашисти (Pz1).
Амфиболитите од палеозоијска старост (Pz1) значително пространство во подрачјето на Козјак. Северно од Дравоград, како и вдолж долината на Драва, по јужните падини на Козјак и северните падини на Похорје се констатирани кварцфилити и микашисти. Локално, во нив се вклопени и варовници. Тоа се претежно шкрилци - микашисти.
Палеозоиските филити (Pz1, Pz) дијабази и туфови, кои веројатно припаѓаат на млад палеозоик, имаат релативно големо пространство. Целото пространство на Стројна и јужните падини на Похорје и Козјак ги изградуваат споменатите карпи.

Пермо - тријаските творби (Р, Т) се наоѓаат на крајниот западен дел на Похорје кон Дравоград. Претставени се со кластити варовници, а има и црвени песочници кои по својот фацијален развој припаѓаат на горен перм.

Среден тријас во подрачјето на масивот Похорје е застапен со мали појави на варовници и доломити.

Од кредните творби на тоа подрачје постојат мошне мали ерозивни остатоци на кои им припаѓа горнокредниот флиш (К2) во подрачјето Козјак, северозападно од Марибор.

Магматското јадро на Похорје чини околу 30% од неговата градба. Тоналитите на Похорје (αδPg) претставуваат истовремени творби со тоналитите на Караванки и би одговарале на магматската активност за време на постар терциер. Терциерни андезито-дацити (ααqOl), кои се наоѓаат на значително пространство на западната половина на Похорје, ја пробиваат серијата на филитите, микашистите и делумно на тоналитите, на кои во магматската сукцесија веројатно се надоврзуваат. Претежната маса на тие ефузиви ја чинат дацитите, додека само помали партии претставуваат андезитодацити. Тие творби го емитувале и пирокластичниот материјал за терциерните седименти во синклиналата на Рибница.
Долномиоценските глини, конгломерати и јаглен се издвоени во појасот по должината на западниот раб на долината Мислиње во подрачјето на Словењ Градец (М).
Нерасчленети миоценски творби (М) се наоѓаат на јужниот раб на кристалестиот комплекс на Стројна и содржат, покрај приведените литолошки компоненти и наслаги на јаглен. Долномиоценските и средномиоценски седименти, кои можат многу тешко да се издвојат, се претставени со лапорци, варовници, глинци, кластити и јаглени. Најголемо пространство имаат во Рибнишката синклинала на Похорје (M1,2).
Средниот миоцен (М2) главно го застапуваат кластити и варовници, лапорци и глинци, интимно врзани со горномиоценски творби.
Горномиоценските седименти (Мз) исто така немаат големо пространство. Тоа се лапорци, песоци, варовници, чакали и конгломерати во мошне тесен појас помеѓу Коњиц и Птујска Гора.
Горноплиоценските творби (Рlз), врзани главно за морфолошки вдлабнатини, се претставени со иловици, песоци, чакал и глини.
Како постари, квартерните творби (Q1) на картата се издвоени терасни седименти и грус, чие главно распространување е во средниот тек на реката Драва, на подрачјето на Козјак северно од Радља и на јужните падини на Похорје во пошироката околина на Коњиц.
Квартерните седименти (Q) се претежно претставени со речни наноси, песоци и чакал, кои ги исполнуваат речните долини на Драва и Мислиње, како и на поголемиот дел на притоците на реката Дравиња на јужните падини од Похорје.
2. АЛПСКО - ДИНАРСКА ГРАНИЧНА ЗОНА 
Оваа геотектонска категорија го опфаќа подрачјето на Карниските Алпи и Караванки кои имаат протегање скоро наполно исток - запад. Кон исток продолжуваат во правац кон Унгарија со истата тенденција, но маскирани со помлади терциерни творби. Тој појас кој има функција на гранична зона помеѓу источните Алпи на север и Динаридите на југ изразито е дислоциран и со мошне комплицирана тектонска градба. Го изградуваат палеозојски и мезозојските творби кои се во мошне сложени меѓусебни односи.
ПАЛЕОЗОИК
Силур - девон - карбон - Значителен дел на набраната серија на филити, глинени шкрилци, тенкослоевити, песокливо лискуновити шкрилци и песочници, кои порано се сметани за силурски, според најновите проучувања, веројатно, во поголем дел му припаѓа на карбон. Сепак дел од тие творби (варовници) кои содржат фосилни остатоци ја документираат нивната девонска старост. Појасот на тоналитите е следен во областа на Караванки од Железно Капле до Заводно со метаморфни зелени шкрилци и темни лискуновити шкрилци. Тоа се карпи со гнајсно микашистен и филитичен изглед. На места, во нив има вклопено кафеави песочници и бречи од девонско - карбонска старост.
Перм - Во Карниските Алпи во областа на Трогкофел, почнува перм со варовници, песочници и конгломерати кои лежат преку слични варовници на горен карбон (фузулински варовници). Преку нив транстресивно лежат греденски песочници, над кои се горнопермски доломитско - варовнички комплекси.
Долен и среден перм (P1,2) имаат значително пространство во Должанова Сотеска над Тржиќ во подрачјето на палеозојското јадро на Езерско, како и на падините на Караванки над Јесенице. Во долните делови се варовници, во средните греденски песочници кои понагоре преоѓаат во белерофонски доломити и варовници на горен перм.
Карбонско - пермски творби (С, Р) се претставени со кластити и варовници во подрачјето на планинската низа Витање - Пољчане. Карбонски творби се развиени во областа на Карниски Алпи и Караванки во фација на I. Н. »Хохвипфелски« слоеви и »Јаворнишки« слоеви (насфелдска фација) кои му одговараат на долен, односно горен карбон.
Пермотријас е претставен со бречи, конгломерати, песочници, алевролити, лапорци, варовници, мермери и кварцити. Се наоѓа во подрачјето на Мацељските Планини.

МЕЗОЗОИК

Тријас - Долен тријас (T1) е развиен на целата територија на Словенија во маринска фација и скоро насекаде можат да се издвојат обата потаката: сајски и кампилски. На картата се прикажани заедно поради размерот. Претставени се со варовници, песочници, алевролити, шкрилци, глинци и бречи.
Среден тријас (Т2) мошне често се развива постепено од скитскиот кат,  иако на места е дискордантен. Во западните Караванки и источните делови на Карниските Алпи е развиен прилично разновидно (варовници, доломити, рожнаци и шкрилци). Гранитите од Чрна се веројатно од среден тријас и се јавуваат во вид на тесен појас, со протегање исток - запад.
Во просторот на Караванки, преку анизиските варовници и доломити лежат шарени конгломерати, серија со кератофирски и порфирски туфови, кератофири и порфирити, лискуновити песокливи шкрилци и јазлести варовници (Т22). Преку нив следат темни варовници со рожнаци и шлернски доломит.
Среден и горен тријас на повеќе места се толку интимно врзани и со постепени преоди, што не можат да се издвојат (Т2,3). Тоа се претежно доломити и варовници, лапорци и песочиици. Во подрачјето на Карниските Алпи и западниот дел на Караванки, горен тријас (Т3) е развиен претежно во варовничко -доломитската фација. Норичкиот и ретскиот кат (Т32,3 ) се јавуваат во источниот дел на Караванки и се претставени со доломити или варовници.
Јура - Јурски творби во оваа подрачје се констатирани во поодделни делови на Караванки. Билото на Кошута го изградуваат темни мангановити шкрилци и варовници на аднетската и хирлачката фација на лијас.
На Бегуншчица лијас е исто така развиен по типот на овие фации, додека во северните Караванки (Пеца, Обир и Уршља гора) е развиен во фација на криноидски варовници и листести лапорци. Догер не е со сигурност утврден, додека малм е претставен со аптишки слоеви.
КЕНОЗОИК 
Терциер - Во оваа област не се утврдени палеоген, еоцен и долен олигоцен. Главното подрачје на развојот на средни и горни олигоценски творби се наоѓа во горниот тек на реката Мислиње источно од Уршља Гора.
Долен и среден миоцен (M1,2) се претежно претставени со кластити.
Миоплиоценските седименти (MPl) се наоѓаат главно на источните простори на овој појас (Халозе и дел на Словенске Горице) во вид на поголеми површини. Претставени се претежно со кластити, варовници и на места со лигнит.
Квертер - Тоа се речни, езерски, глацијални и флувиоглацијални седименти составени од сите литолошки компоненти на постарата основа, кои биле транспортирани и разорувани со егзогени процеси. Морфолошки ги исполнуваат пониските делови вдолж поголемите речни текови на ова подрачје. Најголемо пространство имаат во долината на Драва и Мура.
3. ДИНАРИДИ
Динаридите ги заземаат крајните северозападни делови на Словенија со протегање СЗ - ЈИ.
Во тоа подрачје на некогашната ортогеосинклинала во склопот на геосинклиналата на Тетисот, особено во мезозоик, постојат диференцирани подрачја на силно хетерогени хомотаксни творби што го отежнува стратиграфското расчленување.
На север, по алпско - динарската гранична зона, Динаридите граничат со источните Алпи. 
Морфолошки, Динаридите се поделени на внатрешни и надворешни Динариди. Таквата поделба, макар што во себе носи опасност од една статичка географска поделба, сепак ги одбележува подрачјата на специфичен развој со заеднички карактеристики. На територијата на Словенија се застапени внатрешните Динариди.
Палеозојските творби на територијата на Словенија не се врзани за големи структурни единици со некој специфичен развој. Сочувани се или откриени на релативно мали површини. Ако се прегледа распоредот на тие творби, ќе  се види дека во Словенија ги има во Савските набори. 
Внатрешни Динариди
Во подрачјето на Внатрешните Динариди постојат развиени формации, почнувајќи од протерозојски до квартарни. Тука се јавува и претежен дел на магматски стени, како ултрабазични и базични така и кисели и неутрални. Особено е карактеристична секвенцата на мезозојските творби меѓу кои далеку доминираат тријаските серии.
ПАЛЕОЗОИК

Девон - Bo подрачјето на Савските набори девонот е застапен само во галките на пермо-карбонските конгломерати.

Карбон - Во Савските набори горен карбон е застапен кај Подсусед во Загребачка Гора и во Самоборско Горје. Претставен е со песочници, доломити и конгломерати.
Во внатрешната палеозојска зона и во внатрешната и централна офиолитска зона, сивите и сивозелените тенкоплочести глиновити шкрилци во савско-унското палеозојско подрачје содржат долнокарбонски фосили. Поретко се јавуваат варовници. Среднокарбонските творби непосредно произлегуваат од долнокарбонските, во вид на алтерации на глинени шкрилци со субграувакни песочници. Во таа серија се среќаваат и порфирски дијабази и нивните туфови. Среднокарбонската старост е докажана со богатата фосилна фауна. 

Перм - Во Јулиските Алпи, Камнишки Алпи и Савските набори најголем дел на младопалеозојски творби од подрачјето на Словенија се претставени со: глинести шкрилци, песочници, алевролити, конглоомерати и варовници. Особено големо пространство имаат на целото подрачје на Савските набори. Поголем дел на долен и среден перм е во кластичниот развој. Трогкофелските кластити (Р2) (глиновити шкрилци, песокливи лискуновити шкрилци и аргилити) се застапени во областа на Савските набори на Долењско. Во савските набори најголемо пространство имаат греденските песочници (Р2). Тоа се глиновити шкрилци, песочници, аргилити, кварцни песочници и кварцни конгломерати. Во Јулиските Алпи, еквивалентот на деденските  песочници  се  варовници, бречи и конгломерати со фауна.
Горен перм е претставен со богата фауна. Тоа се главно карбонати (Жажар, Церкно, околината на Идрија) со фауна од индо - ерменски тип - жажарски слоеви. Во областа на Самоборско горје се јавуваат светли, густи песочници, кварцни конгломерати и доломитски варовници од пермска старост (Р).
МЕЗОЗОИК

Тријас - Во Јулиските Алпи, Савињските Алпи и Савски набори карактеристиките на долен тријас се слични. Најголеми површини зазема на подрачјето на Савските набори и претставен е со доломити и варовници, лапорци, шкрилци и песочници. Во нивните источни делови и во Ивањшчица преовладува карбонатна компонента, додека во позападното подрачје (Идрија) повеќе има кластити, Меѓу доломитите, на некои места се јавува гипс. Во подрачјето на Самоборска гора и Медведница, долен тријас е претстсавен со лискунски глиновити шкрилци, песочиици, лапорци и варовници.
Во Јулиските Алпи, Савињските Алпи и Савски набори среден тријас е развиен претежно во карбонатните фации. Во нив има леќи од рожнаци и конгломерати. Особено во областите на Јулиските и Савињските Алпи, среднотријаските варовници и доломити не можат да се одвојат од горнотријаските. Анизискиот кат е претставен претежно со доломити, а ладинскиот кат со кластити. Среден и горен тријас е развиен во фацијата на доломити на подрачјето на Самоборска Гора, Медведница, Ивањшчица и Страхињшчица.
Норичките и ретските наслаги се јавуваат во Јулиските и Савињските Алпи во вид на дебели комплекси на дахштајнски варовници. Во подрачјето на Савските набори,  карниските наслаги најчесто лежат дискордантно преку ладинските слоеви (Блегаш, Идрија и Литиска антиклинала). Во јужна и делумно во средна Словенија има туфити и боксити. Норичкиот и ретскиот кат (Т32,3) се претставени претежно со варовници и доломити. На подрачјето на Шкофја Лока кон долината на Соча и Толмин има плочести доломити со рожнаци.

Во внатрешниот динарски појас на хорстови и ровови, карбонатитите на горен тријас продолжуваат од Словенија во Хрватска. Тоа се доломити со алги и влогови на варовници со мегалодони (Банија, Кордун, Самоборско Горје, западен дел на Медведница, Иваншчица, Страхифшќица и Равна Гора).
Јура - Во Јулиските Алпи и во Савските набори лијас е претставен со песокливо -лискуновити шкрилци, тенкоплочести варовници и сиви варовници на хирлачка фација. Покрај варовници има и доломити. Такви творби има во Порезен, во долината на Бача и на Чрна Прста, од каде се протегаат кон Толмино. Кон запад се среќаваат на Коловрат, Матајурје и Стол кај Кобарид, потоа кај Бохиње, каде преку хирлачките варовници лежат разнобојни глиновити шкрилци и песочници, со растителни остатоци. Кон ЈИ лијаските творби се протегаат на поголеми површини почнувајќи од Самоборска  Гора кон Босна.
Во Внатрешните Динариди, догер зазема голем простор, но на Јулиските Алпи не е потврден палеонтолошки. Малм во подрачјето на Јулиските Алпи претежно е во кластичен состав. Кај Толмино се јавуваат бречи со рожнаци и варовници. Во горните делови на серијата се јавуваат црвени и зелени глиновити и лапоровити шкрилци со манган и железо. Истото тоа е и на Стол, западно од Кобарид и источно од Крно (Лужница).
Креда - Во подрачјето на Савските набори, во Самоборска Гора, Загребачка Гора, Калник и Ивањшќица е утврдена горна креда (глоботрункани) во флишниот развиток.
КЕНОЗОИК
Терциер - Во внатрешиниот динарски простор творбите на постар терциер се застапени повеќе од младотерциерните кои се органичени на релативно мали појави, условени или со конфигурацијата на работ на внатрешните депресии на кои ерозијата ги открила постарите наслаги или во деловите кои се тектонски вклештени и така сочувани од ерозија.

Во Савските набори, Савињските Алпи, Караванки и Јулиските Алпи - на северниот и западниот раб на Љубљанската котлина кај Крањ и Шкофја Лока, се јавуваат бречи, конгломерати, песочници, лапорци, варовници, глини и глинци од олигоценска старост. Помала партија од тие творби е сочувана и кај Бохињска Бистрица во Јулиските Алпи. Се јавуваат и вдолж источниот раб на Савињските Алпи. За тоа подрачје е особено карактеристична мошне сложената вулканска активност во подрачјето на Смрековац каде се наоѓаат големи количини на андезити и нивни туфови (ααqOl, ΘOl). Таа вулканогена серија се шири по северниот раб на Цељската котлина кон исток. Олигоцен во подрачјето на Лашка синклинала содржи економски количини на јаглен. Понатаму кон исток олигоценските седименти (Ol) се наоѓаат во вид на тесни појаси покрај работ на Иваншќица и Калник.

Творбите на миоцен и неоген воопшто претставуваат главно слични литолошки асоцијации како и еоценските.

Во Савските набори тоа се чакали, конгломерати, песочници, песоци, варовници, лапорци и глини. Во вид на тесни појаси се протегаат во правец 3 - И во подрачјето на Тухињската синклинала и понатаму кон падините на Ивањшќица и Калник. Друга област, каде што се јавуваат на нешто поголем простор, се граничните делови на депресијата Ново Место: Кршко и падините на Жумберачка и Загребачка Гора.
Плиоцен главно е концентриран во подрачјето на помлади деоресии каде стрчи по рабовите под квартерниот покривач. Неговите литолошки компоненти се: чакали, иловица, песоци, глини, песочници, конгломерати, варовници и јаглен.

Во Савските набори на подрачјето на Словенија, плиоценот е концентриран во областа на тектонски депресии на Крка (Ново Место - Kpшко) која се протега понатаму кон СИ во подрачјето на источинто продолжение на Савските набори. Најголемо пространство имаат помеѓу Загребачка Гора (Медведник) и Иваншчица, а малку и на рабовите на Цељска котлина.
Квартер - Квартерните творби се претставени со чакали, песоци, конгломерати, лес и лесови седименти. Особено големи дебелини достигнуваат во тектонските депресии на Љубљанско Поле, во ровот на Целска котлина и во морфолошките вдлабнатини условени со блоковска структура на граничниот појас на внатрешните Динариди кон Панонската маса.
Во подрачјето на Јулиските Алпи и во зоните на високите планини не се ретки глечерски морени кои понекогаш могкат да имаат поголеми површини.

ТЕКТОНСКИ КАРАКТЕРИСТИКИ
Положбата што ја зазема Словенија во просторот на европскиот дел на алпскиот ороген ја условува нејзината извонредно комплицирана структурна градба. Основни елементи на геотектонскиот склоп на подрачјето на Словенија се:
I. Комплекс на Источните Алпи (Похорје, Козјак, Стројна) 

II. Алпско-динарската гранична зона
III. Динариди.
Геотектонската градба на поодделни големи делови во своите трудови ја третирале многу автори. Сите геотектонски интерпретации можат да се групираат во три групи:
1) интерпретации во кои ги базираат овоите структурни решенија
2) интерпретации кои своите структурни решенија ги базираат на автохтонија, односно на релативна автохтонија;
3) интерпретации кои само констатираат одредени односи откриени во локални профили и ги генерализираат на пошироки простори без теоретска концепција во механизмот на ороген.
I. ИСТОЧНИ АЛПИ
На Источните Алпи на подрачјето на Словенија им припаѓаат Стројна (побрдија западно од Дравотрад), Козјак и Похорје. Траги на помлади движења (алпски) во нив не се толку евидентни. Внатре во наброените морфотектонски целини јасно се истакнува само структура на Козјак. Од раседите најзначаен е Лабодскиот (лаванталски) расед кој ги одвојува Караванки како гранична зона од Похорје. По неговата должина е извршено релативно движење на блокот на Похорје кон југ. Системот на разломите исток - запад на северните падини на Похорје го условил ровот - синклинала на Рибница. Под помладиот терциерен покривач, источно од рабниот расед кој го граничи масивот Похорје кон Птујско Поле, продолжува кристалестата основа на Источни Алпи во просторот на Панонската депресија.
II. АЛПСКО-ДИНАРСКА  ГРАНИЧНА  ЗОНА
Алпско-динарската граница се јавува како тесна зона со специфични тектонски обележја. Ги опфаќа главно деловите на Карниските Алпи и се продолжуваат во Караванки, по чие било поминува границата спрема Австрија. Продолжението на Караванки кон исток, т. н. Витањски Низови, претставува воедно и интегрален дел на таа структурна единица. Северната граница на тој појас е претставена со линијата на навлекување од прв ред вдолж која трупиште на Караванки е навлечено кон север преку миоценски, а можеби и помлади творби. Општа карактеристика на тектонскиот склоп на Караванки е протегањето на структурните облици во правец исток - запад и јако стисната синклинална градба на релативно тесен (неколку км) појас. Најмаркантен структурен облик на југ е навлекувањето на тектонската единица Кошут, обележен со јасни манифестации на движење кон југ.
III. ДИНАРИДИ

Динаридите како јужна гранка на алпскиот ороген на Европа се протегаат од крајните СЗ делови на Словенија. Специфичните карактеристики на овој ороген појас се огледуваат:

· Во специфичниот распоред на фацијалните зони на одделните стратиграфски оддели кои се протегаат во најголем дел на своето пространство во правец СЗ - ЈИ и кои, иако хомотаксни, со својот фацијален развиток се понекогаш мошне хетерогени;

· Во различните нивоа на ерозионите усеци, така што во јужните делови на продолжението на Динаридите во Хелениди, поради издигнување на оските, има откриена инфраструктура на Пелагониди, каде што превладуваат метаморфни и интрузивно магматски карпи. Воопштено, Динаридите може да се поделат на две подрачја: внатрешни и надворешни. Границата на внатрешните Динариди како морфотектонска целина би одела по јужниот раб на Савските набори во подрачјето на Словенија и би продолжила преку хипотетичката врска југозападно од Самоборска Гора на линијата од прв ред, која го обележува југозападниот раб на зоната на мезојските варовници и палеозојските шкрилци и која во југоисточниот дел од своето протегање носи назив Дурмиторска навлака. Структурите кои се наоѓаат југозападно од споменатите граници би припаѓале на морфотектонското подрачје на надворешни Динариди.
А. Внатрешни Динариди

Внатрепните Динариди можат грубо да се поделат на повеќе геотектонски единици.
На северозападниот дел (Словенија) на внатрешните Динариди им припаѓаат:

1) Јулиски и Савињски Алпи и 
2) Савски набори во поширока смисла, на тектонски депресии на Љубљанската и на Целската котлина.
1. Јулиски и Савињски Алпи - се делат во два дела: Савињски Алпи како горен структу-ренчлен, а Јулиски Алпи како долен, преку кој се навлечени Савињските Алпи. Јужната граница на Јулиските Алпи ја обележува Краско - Кобланската дислокација која се протега скоро во правац исток - запад. Савињските Алпи имаат лушпеста градба, а нивната јужна граница е обележена со навлекување врз Туњишките Брда и тријас на Савските набори. Некогаш тие две крупни единици претставувале целина која денес е разбиена со тектонска депресија на Љубљанската котлина, формирана со спуштање на блокови вдолж ситемот на раседи. Слично настанале помали басени источно од Савињските Алпи, кои ги издвојуваат поодделните блокови како: Рогач, Босковец, Менина Планина, Доброволе, Поникве и др. Втората структурна граница од прв ред е Савскиот расед кој на запад ги одвојува Јулиските Алпи од Караванки и кој се протега по јужниот раб на Савињските Алпи кон исток до Целската котлина.

2. Савски набори во поширока смисла со тектонски депресии - Името на таа геотектонска единица која ги зазема централните делови на Словенија потекнува од две крупни антиформи: литиската и тројанската антиклинала помеѓу кои се наоѓаат тухињската и лашката синклинала. Кон исток тие структури тонат под помлад терциер. Кон запад, иако одвоени со тектонска депресија на Љубљанската котлина, структурите продолжуваат во лушпи и навлаки на следниве тектонски единици: 1) Шкофјелошко-полхограјско подрачје, 2) Полјанско-врхнишки низи, 3) Идриско-жировско подрачје, 4) Дробнишка зона и 5) појасот Порезена. Карактеристични се јасно изразени јужновергентни движења на целото тоа подрачје.

Љубљанската котлина претставува сложена тектонска депресија. Спуштањето на нејзините блокови почнало веројатно од најгорен еоцен и сукцесивно продолжувало сé до денес, за кое зборуваат активни движења во вид на земјотреси од значителна јачина.

Тектонскиот ров на Целската котлина настанал во исто време кога и Љубљанската депресија.
Геомагнетна карта на Р. Словенија

Геомагнетното поле на Р. Словенија, како и во Македонија, до сега се следеше преку геомагнетната опсерваторија Гроцка, Србија. И Република Словенија е во фаза на воспоставување на Геомагнетна Опсерваторија, па овој проект претставува значајно искуство. Во Република Словенија веќе има направено доста во поглед на воспоставувањето на геомагнетната опсерваторија. Поставени се водоводната  мрежа и каблите за напојување, поставена е вариометарската куќичка и веќе се вршат одредени мерења на елементите на геомагнетното поле.

	 Сл. 15. Карта на вертикалната Z - компонента на Р. Словенија


Вредноста на Z - компонентата се движи во границите - 2 ≥ nT ≥ 3.  Постојат и некои локални аномалии каде вредноста е -5 nT.
6. РЕЗИМЕ НА ПОСТИГНАТИТЕ РЕЗУЛТАТИ ОД ИСТРАЖУВАЧКАТА РАБОТА: 

6.1. На македонски јазик: 
Целта на овој научно - истражувачки проект беше да се продолжи со мерењето на геомагнетното поле на територијата на Р. Македонија и да се направи корелација со резултатите добиени од мерењата во Р. Словенија. Наши истражувачи вршеа мерења во Словенија, а исто така, нивни истражувачи ќе вршат мерења во нашата Република. 

На тој начин се тестираа инструментите кои се користат при мерењата, односно се вршеа мерења на мерните точки на територијата на Р. Македонија и во Р. Словенија. Така се разменија искуства и знаења, а истовремено се даде придонес во реализацијата на воспоставување на геомагнетна опсерваторија во Р. Македонија и во Р. Словенија. 

Овој проект има големо значење, како од научен, така и од апликативен аспект. Од научен аспект, овозможи мерење и анализирање на геомагнетното поле, а од апликативен аспект е корисно за следење на промените на геомагнетното поле како и за поврзување на тие промени со тектонските процеси.
6.2. На англиски јазик:
The goal of this scientific project is to continue the activities related to the measurements of the geomagnetic field on the territory of the Republic of Macedonia and to correlate them with the results from the geomagnetic measurements in Slovenia. Investigators from Macedonia will measure in Slovenia, and their investigators will measure in our country.

In that regard, the instruments that are used in both countries will be tested, which means measurements will be make on the repeat stations in Macedonia and in Slovenia. In that way, exchange of experiences and knowledge will be make, and also that will be contribution to the establishing of the geomagnetic observatories in Macedonia and Slovenia.  

This project is important from scientific and applicative aspect. The scientific part will make possible observations and analyses of the geomagnetic field. The applicative aspect will be useful for the survey of the changes in the geomagnetic field and also correlation with the tectonic processes.
 
6.3. КЛУЧНИ ЗБОРОВИ

6.3.1. На македонски јазик: 
геомагнетно поле, геомагнетни мерења, корелација



6.3.2. На англиски јазик
geomagnetic  field, geomagnetic measurements, correlation
7. 
ЗНАЧАЈНИ НАУЧНИ СОЗНАНИЈА ЗДОБИЕНИ СО РЕАЛИЗАЦИЈАТА НА ПРОЕКТОТ: 
Размената на искуствата за формирање на геомагнетна опсерваторија добиени со посетата на Република Словенија сигурно ќе придонесат за поуспешно завршување на проектот воспоставување на геомагнетна опсерваторија во Република Македонија. 

Контактите воспоставени со колегите од Словенија ни овозможија да имаме информации за степенот на истражување на геомагнетното поле на Словенија.
Сметаме дека контактите помеѓу колегите од мкедонија и Словенија, исто така, дадоа голем придонес за започнување на геомагнетните истражувања во Република Словенија, како и постапките за формирање на геомагнетна опсерваторија.

Овој проект даде позитивен придонес во развојот на геомагнетните истражувања и запознавањето на геомагнетното поле на двете држави.
8. 
КОРИСНИЦИ НА ИСТРАЖУВАЧКИТЕ РЕЗУЛТАТИ, НАЧИНИ НА ПРЕНЕСУВАЊЕ И ПРИМЕНА НА ИСТИТЕ: 
Големите, а посебно брзите промени на геомагнетното поле, во принцип имаат влијание на луѓето, па добро да се објавува на јавните медиуми дали полето е мирно и нормално или е временски период на бурни промени, слично како временската прогноза, што е случај во развиените земји. 
Сигурноста на аеродромите и авиосообраќајот, проблемите во телекомуникациите, проблемите при безжичното управување на системите и сите активности во кои се користи компасот. Моменталното непознавање на состојбата на геомагнетното поле во случај на геомагнетна бура може да доведе до силни пречки и прекин на врските, компасот во тој временски период е неупотреблив, со што во голема мера или тотално се нарушени можностите за ориентација. Силните магнетни бури може да предизвикаат проблеми и во електроенергетскиот систем.
9. 
ТЕХНОЛОШКИ ИНОВАЦИИ И ПАТЕНТИ
/////////////////
10. 
МОЖНИ ЕКОНОМСКИ И КОМЕРЦИЈАЛНИ ЕФЕКТИ: 
Реализираниот билатерален проект со Република Словенија е еден од низата проекти досега изработени од страна на Катедрата за геологија и геофизика при Факултетот за природни и технички науки - Штип. Крајна цел е формирање на геомагнетна опсерваторија во Република Македонија. 
Истражувањата на геомагнетното поле на својата територија е обврска на секоја држава во која, меѓу другото, спаѓа и изработка на карти на елементите на геомагнетното поле кои се во важност за период од пет години. Овие карти можат да се користат во регионалните истражувања на просторот, исто така служат за Министрествата за одбрана, за транспорт и врски, како и други апликативни намени.
Изучувањето на геомагнетното поле, од научен аспект, има посебно значење како за животната средина, така и за заштитата од сончевиот ветар и други природни феномени кои се во интеракција со геомагнетното поле.
11. 
МЕЃУНАРОДНА СОРАБОТКА ОСТВАРЕНА ПРИ РЕАЛИЗАЦИЈА НА ПРОЕКТОТ ВО ИЗВЕШТАЈНИОТ ПЕРИОД
Проектот овозможи широка соработка на Факултетот за природни и технички науки, Катедрата за геологија и геофизика и Лабораторијата за геомагнетизам и аерономија при Центарот за високо образование во Сежана, Словенија, како и ИТФ - Меѓународент фонд за деминирање и помош на жртвите на мини во Иг, Словенија. Извршена е посета на нашите научни и стручни кадри во Словенија, како и нивна посета во Р. Македонија.
12. 
ОБЈАВЕНИ РЕЗУЛТАТИ КОИ ПРОИЗЛЕГУВААТ ОД ИСТРАЖУ​ВА​​ЊЕ​ТО 


а) Оригинални научни трудови објавени во списанија во: 


земјата: 









   


странство: 


 






б) Монографски публикации во: 


земјата: 











странство: 









в) Трудови презентирани на научни собири во: 


земјата: 






 


странство: 

13. МАГИСТЕРСКИ, ДОКТОРСКИ СТУДИИ, СПЕЦИЈАЛИЗАЦИИ, УСОВРШУВАЊА, СТУДИСКИ ПРЕСТОИ И КОРИСТЕЊЕ НА ЕКСПЕРТИ ВО ТЕКОТ НА ИСТРАЖУВАЊЕТО ВО ИЗВЕШТАЈ​НА​ТА ГОДИНА
Д-р Марјан Делипетрев - „Структура на геомагнетното поле на Република Македонија“, докторска дисертација 

М-р Благица Донева - „Дефинирање на корелационата зависност помеѓу сеизмичкото и магнетното поле - модел за Република Македонија“, докторска дисертација (во изработка)
14. ИСТРАЖУВАЧКА ОПРЕМА НАБАВЕНА ВО ТЕКОТ НА ИСТРАЖУВАЊЕТО:
     (Вид, марка, година на производство, намена, цена на чинење)
Не е предвидена опрема со овој проект.
15. РЕКАПИТУЛАЦИЈА НА ПОТРОШЕНИ СРЕДСТВА ЗА РЕАЛИ​ЗА​ЦИ​ЈА НА ПРОЕКТОТ: (во намени и извори на средства)

а) Надомест за истражувачи - пензионери



/

        

б) Непосредни материјални трошоции: 



/


Потрошена енергија, материјали и суровини:

  
  75.000,00

Патувања во земјата:
  




315.000,00

Патувања во странство:





270.000,00

Дневници, теренски додатоци и други надоместоци:
150.000,00        

Ангажирање на експерти: 
     




  45.000,00  


          

Производни и непроизводни услуги


(информатички, ПТТ и сл.):




  30.000,00

Одржување на научноистражувачка опрема: 
  


/


Набавка на научноистражувачка литература:
  

  15.000,00

Други трошоци: 
  






/



В к у п н о :
   






900.000,00



в) Извори на средства: 

Сопствено учество: 








Учество на други институции: 







Учество на меѓународни институции: 



/


Учество на Министерството за 
образование и наука: 




900.000,00




В к у п н о :














 
16. ПОВАЖНИ ЗАКЛУЧУВАЊА И НАСОКИ ЗА ПОНАТАМОШНИ ИС​ТРА​ЖУВАЊА КОИ ПРОИЗЛЕГУВААТ ОД НАУЧНО-ИСТРАЖУВАЧ​КИТЕ РЕЗУЛТАТИ: 
Геомагнетното поле на територијата на поранешната СФРЈ, единствено можеше да се истражува во геомагнетната опсерваторија Гроцка, близу Белград, и од тој аспект, се до распаѓањето на Југославија, не беше дозволено поседување на опрема, како и набљудување и проучување на геомагнетното поле надвор од овој Институт. Имајќи ја предвид широката потреба од познавање на геомагнетното поле и неговите промени, стручниот кадар од катедрата за геологија и геофизика при тогашниот Рударско - геолошки факултет, започна со набавување на опрема за набљудување на геомагнетното поле и негово проучување. Во овој почетен процес на изучување на геомагнетното поле во Македонија, посебен придонес даде Кралскиот метеоролошки институт - Геомагнетна опсерваторија во Дурбс, Белгија на чело со д-р Жан Расон. Во периодот 2002 - 2006 година беа реализирани повеќе научни проекти меѓу кои треба да се истакне проектот во соработка со Белгија „Воспоставување на геомагнетна опсерваторија во Република Македонија според стандардите на Интермагнет“ и Темпус проектот „Геомагнетни мерења и стандарди за квалитет“. За овој период беа изработени повеќе магистерски и докторски трудови од оваа област, а воедно беше обучен кадарот за работа во геомагнетна опсерваторија и работа на терен.
Се покрена постапка за добивање на локација за геомагнетна опсерваторија на просторот на планината Плачковица и се доби простор од 90 ха за таа намена. Во рамкте на постоечкиот објект на локацијата, реновиран е канцеларискиот простор за опсерваторијата и обезбедена е енергетска стабилност. Изработен е изведбен проект за уредување и изградба на мерниот простор во опсерваторијата.
За конечна реализација и старт на геомагнетната опсерваторија потребни се средства од буџетот на Р. Македонија за реализација на изведбениот проект за формирање на опсерваторијата.
Насоки за натамошни истражувања:

- доизградба на геомагнетната опсерваторија

- геомагнетен премер на територијата на Република Македонија

- изработка на карти на елементите на геомагнетното поле за епоха 2015

- давање на дневни и месечни прогнозни извештаи за геомагнетното поле

- годишна контрола на геомагнетното поле на аеродромите во Македонија.
17. ВЕРИФИКАЦИЈА НА ЗАВРШНИОТ ИЗВЕШТАЈ:
- Одлука на научниот, наставно- научниот, стручниот орган за прифаќање на завршниот извештај (во прилог да се достави Одлуката):
бр. ____________

             од _____________ година
Потпис на главниот истражувач:
                



Потпис на одговорното лице на институцијата:   



Датум и печат:

              ______________________
( По потреба употребете дополнителни листови за сите точки од завршниот извештај.

